
Dewis Gofal Plant Adeg Gwyliau

	Mae yna nifer o wahanol fathau o ofal plant adeg gwyliau. Dylid cymryd gofal i sicrhau eich bod yn dewis y math o gynllun sy’n bodloni eich anghenion.
Clybiau Gwyliau

Gall clwb gwyliau weithredu fel rhan o glwb ar ôl ysgol sy’n bodoli eisoes, neu mae modd ei sefydlu’n bwrpasol fel clwb gwyliau. Gall clwb rhedeg yn ystod gwyliau haf ac am gyfnodau yn ystod gwyliau eraill. Mae’r clybiau hyn wedi eu cynllunio i gynorthwyo rhieni sy’n gweithio, i gynnig tawelwch meddwl tra byddwch yn y gwaith
Mae’r clybiau hyn yn gynlluniau sy’n cael eu goruchwylio, a chedwir cofrestr presenoldeb. Dylai plant sy’n mynychu’r math yma o gynllun gael eu hebrwng a’u casglu gan oedolyn cyfrifol; rhywun sy’n adnabyddus i oruchwylwyr y cynllun. Mae cynlluniau o’r fath yn cael eu sefydlu i ddarparu gweithgareddau ysgogol yn ystod gwyliau ysgol. Codir tâl fel arfer am glwb gwyliau.

Pa ddewisiadau eraill sydd?

Mae cynlluniau chwarae mynediad agored a chaeedig yn gweithredu drwy’r gwyliau haf. Mae angen i rieni gyrraedd gyda’u plant ar y diwrnod cyntaf er mwyn darparu gwybodaeth gychwynnol a gadael rhifau ffôn cyswllt. Mae’r cynlluniau chwarae yn rhad ac am ddim.
Mae gan blant y rhyddid i fynd a dod yn ôl eu dewis mewn cynlluniau chwarae mynediad agored adeg yr haf. Mae yna rywfaint o oruchwyliaeth gan oedolion, ond rhaid i rieni fod yn ymwybodol nad oes hawl cyfreithiol gan y staff i atal plant rhag gadael y safle. Fel arfer, cynigir y math yma o gynllun i blant hŷn (8 - 12 oed). Rhaid i rieni fod yn ymwybodol bod yna gyfyngiad o ran nifer y plant sy’n cael defnyddio’r cyfleuster ar unrhyw un adeg. Felly mae’n bosib y bydd plant yn cael eu troi i ffwrdd os yw’r cynllun eisoes yn llawn ar gyfer y sesiwn honno. Mae rhai cynlluniau agored yn darparu’n arbennig ar gyfer plant 11 - 18 oed sydd ag anghenion ychwanegol.
Cynhelir gweithgareddau chware allgymorth y tu allan i fan diogel dynodedig. Maent yn gweithredu am lai na 2 awr (fel arfer 10am tan 12pm neu 1pm tan 3pm). Mae’r staff mewn gwisg unffurf, ond mae mynediad agored i’r gweithgareddau.
Mewn cynlluniau chwarae caeedig, cedwir cofrestr presenoldeb a chaiff plant eu monitro’n ofalus gan oruchwylwyr. Fe’u cynhelir ar dir ysgolion, gyda’r mwyafrif ohonynt â ffensys a gatiau. Anogir plant i aros ar y safle, a rhaid i rieni lenwi ffurflenni i drefnu caniatâd i’w plant adael y safle (gan fanylu ar bwy fydd yn eu casglu). Mae’r cynlluniau hyn wedi eu cofrestru gydag Arolygiaeth Gofal a Gwasanaethau Cymdeithasol Cymru (AGGCC) felly rhaid cyfyngu’r nifer sy’n eu mynychu. Rhoddir blaenoriaeth i blant sy’n mynychu’r ysgol lle cynhelir y cynlluniau chwarae, ac yna i blant sy’n byw yn y dalgylch.
Plant o ba oed fydd yn cael eu rhoi yng ngofal clwb gwyliau neu gynllun chwarae?
Bydd hyn yn dibynnu ar y math o gynllun a p’un ai ydyw wedi ei gofrestru neu beidio. Os yw’r clwb yn rhan o’r clwb ysgol yna mae’n debygol y bydd y clwb yn derbyn plant o’r un oed â’r clwb a gynhelir yn ystod y tymor.
Os yw’r cynllun wedi ei gofrestru gydag Arolygiaeth Gofal a Gwasanaethau Cymdeithasol Cymru (fel y mae cynlluniau chwarae mynediad caeedig), yna maent yn debygol o dderbyn plant o 4 hyd at 11 oed. Os nad yw’r cynllun wedi ei gofrestru (cynlluniau chwarae mynediad agored) fe’u caniateir i dderbyn plant rhwng wyth a deuddeg oed yn unig. Serch hynny, os yw cynllun mynediad agored yn gweithredu am lai na dwy awr ar y tro, yna mae ganddynt hawl i dderbyn plant dan wyth oed.
Pa oriau maen nhw’n gweithredu?

Yn gyffredinol, mae clybiau gwyliau yn ceisio gweddu i oriau rhieni sy’n gweithio, felly maent fel arfer yn gweithredu rhwng 8am a 6pm.
Mae cynlluniau mynediad agored yn dueddol o weithredu rhwng 10am a 3pm o ddydd Llun i ddydd Gwener. Mae cynlluniau mynediad caeedig yn gweithredu rhwng 10am a 4pm.

Beth yw’r gost?

Bydd clybiau gwyliau yn codi tâl fesul sesiwn neu ddiwrnod. Mae holl gynlluniau chwarae Torfaen yn cael eu cynnal yn rhad ac am ddim.
Sut ydw i’n gwybod fod fy mhlentyn yn ddiogel?

Os cynhelir y ddarpariaeth am fwy na dwy awr mewn unrhyw un diwrnod, mae’n rhaid ei bod wedi cofrestru gydag Arolygiaeth Gofal a Gwasanaethau Cymdeithasol Cymru (AGGCC) sy’n gosod safonau gofynnol penodol sydd yn rhaid i unrhyw ddarparwr fodloni cyn cofrestru i edrych ar ôl plant. Os nad yw’r ddarpariaeth wedi ei chofrestru, caiff ei rhedeg fel arfer gan Weithwyr Chwarae cymwys a phrofiadol. Fe’ch cynghorir i wirio hyn cyn gadael eich plentyn.
Am sawl plentyn fedran nhw ofalu?

Mi fydd hyn yn dibynnu ar faint yr adeilad a nifer y staff.
Sut ydw i’n cael hyd i ofal plant adeg gwyliau?

Gofynnwch i’r Gwasanaeth Gwybodaeth Teuluoedd (GGT) lleol am gyngor ynglŷn â gofal plant a chynlluniau chwarae adeg gwyliau yn eich ardal.

